
Inatsisartuni ilaasortaq 

Justus Hansen, Demokraatit 

/Maani 

  

  

Danmarkimi juicet saftillu tunisassiat puuinik utertitsisarneq pillugu § 37 

naapertorlugu apeqquteqaammut nr. 308-2019-imut akissut 

 

Asasara Justus Hansen 

 

Inatsisartut suleriaasianni § 37 naapertorlugu Danmarkimi juicet saftillu 

tunisassiat puuinik utertitsisarneq, maleruagassallu taakku maani nunatsinni 

inuussutissarsiortunut innuttaasunullu kingunissaat pillugu Naalakkersuisunut 

apeqquteqaateqarputit. Apeqqutit uannit akisassanngorlugit innersuunneqarput. 

 

Apeqqutit 1-4 akineqarnissaannut isumassarsiorfissanik Inuussutissarsiornermut, 

Niuernermut Nukissiuuteqarnermullu Naalakkersuisoqarfimmut imaattunik 

pissarsisoqarpoq: 

  

1. Danmarkimi tunisassiat nutaat soorlu juicet saftillu puukui 

utertinneqarsinnaasunut ilaalersimapput. Nunatsinni 

inuussutissarsiortunut inuinnarnullu qanoq kinguneqarumaarnersoq 

Naalakkersuisut nalilersinnaavaat? 

  
Akissut: 
Erseqqissaatigineqassaaq, danskit avatangiisinik innarlitsaaliuinissamut 

inatsisaat Kalaallit Nunaannut atuutinngimmata, taamaattumillu Danmarkimi 

utertitsisarnerup allannguutaasa kalaallinut innuttaasunut inuussutissarsiortunullu 

Toqqaannartumik kinguneqarnissaat naatsorsuutigineqanngilaq. 

  
2. Danskit malittarisassai nutaat ajortumik malitseqarnissaat 

pinaveersaartinniarlugu Naalakkersuisut sunik iliuuseqarsimappat? 

  
Akissut: 
Apeqqut 1-imut akissut takuuk. 
  
3. Kalaallit niuertut aaqqissuussamit ilaannginnissaat anguniarlugu 

Naalakkersuisut danskit naalagaaffianut isumaqatigiissuteqarniarlutik 

attaveqarsimappat? 

  
Akissut: 
Apeqqut 1-imut akissut takuuk. 
  
4. Danskit malittarisassanik allannguinerat malillugu Naalakkersuisut 

siumoortumik sulissutiginiarnerlugu poortuutissanut nalunaarutip 

allanngortinneqarnissaa taamaasilluni imeruersaatit kulsyremik akullit 

puujaasaaqqanut utertittakkanut assigiinngitsunut maqillugit 

tuniniarneqarsinnaanngorlugit? 

  
Akissut:  
Danskit poortuutinut utertittakkanut maleruagassiaanni allannguutit 

apeqqutaatinnagit, Naalakkersuisut Kalaallit Nunaanni poortuutit utertittakkat 

isumagineqartarnerinut najoqqutassamik nutaamik, ilaatigut poortuutit 

amerlanerit utertitsisarnermut ilaatinneqarnissaannik kinguneqartussamik 

suliaqarput. 

 

 5. Immiaaqqat aalakoornartortaqanngitsut eqqunneqarsinnaaleqqullugit 

nioqqutaalersinnaaqqullugillu immiaaqqat imeruersaatillu puui pillugit 

nalunaarummi ilaajunnaarseqqullugit UKA 2019-mi siunnersuutiga 

(UKA2019/58) Inatsisartuni akuerineqarpoq. Naalakkersuisut tassunga 

suliaat sumut killippa?  

 

Akissut: 

Poortuutinut nalunaarummut nutartikkamut missingiut 2019-imi 31. juulimiit 11. 

septembarimut tusarniaassutigineqarpoq piaartumillu Naalakkersuisunit 

suliarineqassalluni. 

  
Naalakkersuisut poortuutinut nalunaarut nutaaq akuerissappassuk, pisiniarfiit 

immiaaqqanik aalakoornartortaqanngitsunik tuniniaasinnaalissapput.  

 

6. Naalakkersuisut allanik suliamut soqutiginaatilinnik 

paasissutissiisinnaanerlutik? 

 

Akissut: 

UPA2019-imi Immiaaqqat imeruersaatillu qillertuusaniittut Kalaallit Nunaanni 

tamarmi nioqqutaalersinnaaqqullugillu immiaaqqat imeruersaatillu puui pillugit 

nalunaarut allanngorteqqullugu Naalakkersuisut peqquneqarnissaannik 

Inatsisartut aalajangiiffigisassaattut siunnersuut, taamaasilluni qillertuusat 

aamma kalaallit nunaanni utertitsisarnermut ilaalersillugit (UPA2019/181) 

Inatsisartunit akuerineqarpoq. Tamatuma kingunerisaanik siunissami 

poortuutinut nalunaarutip annertunerusumik iluarsaanneqarnissaa 

naatsorsuutigineqarpoq. 

 

 

 

 

 

Inussiarnersumik inuulluaqqusillunga 

Med venlig hilsen 

 

 

 

Kim Kielsen 


